
PROF. KRISTAQ FUNDO

(1906 — 1984)
MINGA A.

Universiteti i Tiranés, Fakulteti i Shkencave Natyrore, Departamenti i Matematikés

Mé 15 mars 2006 né Fakultetin e Shkencave Natyrore u zhvillua njé ceremoni
pérkujtimore pér 100-vjetorin e lindjes sé Prof. Dr. Kristag Fundos. Até dité,
salla e madhe e Fakultetit u mbush si rrallé heré. Ndér pjesémarrésit té binte
né sy njé numér i madh té moshuarish, ish maturanté té viteve 1940 e deri mé
1952. Kishte ndér ta akademikeé, profesoré, shkrimtarg, profesionisté té shquar
té fushave té ndryshme, té gjithé nxénés té dikurshém té profesorit. Aq e
mirépritur ishte ideja e kétij pérkujtimi, aq i vetvetishém reagimi miratues i
kujtdo mé té cilin u nda kjo ide, aq e madhe ishte gadishméria e té gjithéve pér
té béré dicka pér até jubile, sa do té ishte me vend té thuhej se ceremoniné nuk
e béné vetém organizatorét, por shumé mé tepér veta. Ata morén pjesé me
gjithé shpirt né pérgatitjet e saj pér t’ia béré nderin ashtu si¢ e meritonte Prof.
Kicgkes, sic e thérrisnin me dashuri kété matematikan, i cili dha njé ndihmesé
té vyer né konsolidimin shkencor té mésimdhénies sé matematiké né shkollén
e mesme shqiptare, dhe ishte njé ndér ata gé vuné gur themeli edhe né arsimin
e larté. Mbresat gé ndané pjesémarrésit né ceremoni pér profesorin kishin njé
tis ndjesish té ciltéra, prekése, gati sublime.

Jeta e Prof. Fundos rrodhi né njé shtrat
pa pérthyerje befasuese, nga ato qé né
biografiné e njerézve sjellin gjéra
pikante, ngacmuese pér kérshéring.
Por né gofté se ajo ishte e zakonshme,
veprimtaria e tij iu pérgjigj mé sé miri
detyrave gé shtronte koha pér zgjidhje
dhe e renditi ndér ata gé lané gjurmé,
té cilat nuk i mbulon pluhuri i viteve
dhe nuk i gérryen plugu i
paméshirshém i harresés té sé
rémdomtés. Kristag Fundoja e nisi
kété veprimtari né vitet tridhjeté té
shekullit té& kaluar, gé& né historiné e
gjaté té kombit toné shénojné njé
segment té shkurtér kohor, por té

vecanté dhe mjaft interesant.

Ishte njé periudhé kur shteti i ri shgiptar hidhte hapa drejt konsolidimit té tij.
Duheshin shkundur gjymtyrét e kombit, t& mpira nga shekuj sundimi té huaj.
Duhej luftuar kundér mendésisé anadollake, té€ ushgyer nga memurét e vjetér
té njé perandorie, e cila prej kohésh, para se ta flaknim zgjedhén e saj, dergjej
né shtratin e léngatés sé njé amullie té frikshme. Kérkoheshin ritme té tjera
pérparimi pér té zbutur sado pak prapambetjen me pérmasa humnerore. Vendi
yné, qé gjeografikisht i takonte Evropés, duhej dhe shpirtérisht e kulturalisht
té rivendoste hap pas hapi sistemin e lidhjeve me té, té képutur dhunshém e té
gjymtuar réndshém. Rilindésit e méncur ishin té vetédijshém se drita pér té
davaritur terrin shekullor, do té vinte andej nga peréndon. Ishin sfida té
véshtira, por, si rregull, kur lind njé nevojé e ngutshme shogérore, krijohen
paralelisht edhe kushte gé té dalin bartés historiké té kénagjes sé saj. Eshté
fakt gqé& né vitet 1930 doli né paraskenén e historis€é soné njé grup
intelektualésh, né veprimtaringé e té ciléve u pérthye kjo problematiké e
mprehté qé zumé né gojé mé lart, si né ményré mé té pérgjithshme, si né
sektoré mé té vecanté. Kjo gjeneraté intelektualésh éshté interesante dhe kam
bindjen se ka pér té térhequr gjithmoné vémendjen e studjuesve. Pér disa
syresh filli i jetés u képut shpejt e né ményré tragjike. Njé pjesé pati mé tepér
fat dhe u kursye né travajet e rrebesheve té mévonshme, duke vazhduar té
ndihmojé né pérparimin e vendit. Késaj pjese té dyté i pérket dhe Prof. Kristaq
Fundoja.

Né formimin e tij, si né formimin e ¢do njeriu, ndikim té forté pér miré kané
pasur edhe disa rrethana té jashtme. Kristagi lindi dhe u rrit né Korgé. Korca e
atéhershme, pa dyshim, ishte njé ndér qytetet mé té emancipuara té vendit.
Ajo u bé djep i lévizjes pér c¢lirim kombétar, edhe pér faktin se populli i késaj
treve ishte i vetédijshém se njé ndér armét mé efikase, ishte pérpjekja pér
shkollén shqipe, pér shndérrimin e saj né njé farké té dijes, t& ndérgjegjes e té
identitetit toné kombétar. Krahiné gé njerézit e saj kishin rrahur mé shumé se
té tjerét rrugét e kurbeteve, e kérkonte mé me etje pérparimin, gé kombet e
tjera e kishin arritur. Puna dhe dija ¢gmoheshin, dhe né shkallén aksiologjike té
korcaréve zinin vendin gé meritonin.

Pér fat né Korcé, qysh mé 1917 ishte hapur Liceu francez. Nga fillimi i viteve
njézet, ai ishte tanimé njé institucion i konsoliduar, gé né hierarkiné e
padeklaruar té shkollave, po zinte njé vend kreu dhe po rriste pér vit e mé
shumé reputacionin e vet. Pikérisht né kéto vite Kristaq Fundoja filloi
studimet e mesme né kété lice, té cilat i pérfundoi me sukses né vitin 1930. Ai
fitoi njé kulturé té pérgjithshme solide né té gjitha disiplinat, gé zhvilloheshin
sipas programesh ndér mé té pérparuat e kohés. Por mbi té gjitha kjo shkollé

kultivonte te té rinjté pranimin si té natyrshém té njé standardi kérkesash té
larta, disiplinén shkencore né studim, pavarésiné né té menduarit e né
gjykimin kritik. Né kété shkollé Kristagi i ri u shqua si nxénés me prirje né
shkencat e pérpikta, dhe sidomos né matematiké. Ai e ndjente sé brendshmi
bukuriné e saj, dhe né njé bisedé té shumé viteve mé voné, né fillim té 1970-és
éshté shprehur késhtu: -Mé pélgenin sidomos ushtrimet e problemet e
gjeometrisé. Nuk e nisja kurré zgjidhjen, duke provuar kuturu. Mendoja té
kapja idené e saj té fshehur. Ajo duhej té ishte e thjeshté dhe e bukur. Né fillim
mundohesha mé shumé sa e zbuloja, pastaj, me stérvitje, e arrija mé shpejt.
Dhe isha né gjendje té parashikoja si ta realizoja. E ndjeja se zgjidhjen e
kisha né doré; hapat e tjeré vinin vetévetiu e pa ndonjé sforcim mendor.

Bukuriné e matematikés K. Fundoja do ta ndiente mé thellé gjaté periudhés sé
studimeve té larta né Universitetin e Monpeliesé né Francé. Ai, si¢ thoshte
veté, pati vetém njé ngurrim té vogél: té zgjidhte matematikén apo ndonjé
degé inxhinierike? Pasioni, gé tanimé ishte ndezur né shpirtin e tij, nuk u la
hapésiré llogaritjeve té ftohta me karakter mé utilitar pér leverdiné e
‘profesioneve me buké’, gé béheshin edhe né mjedisin rrethues.

Franca, ndonése né shekullin e 20-té, kishte rivale té forta né arenén
shkencore, vazhdonte té ruante njé vend nderi né elitén matematike botérore.
Institucionet e saj té arsimit té larté té specializuar matematik, si té
metropolotit, ashtu dhe té gendrave mé periferike u pérmbaheshin standardeve
mé té larta té nivelit té trajtimit shkencor té programeve té pérzgjedhura me
kujdes. Formimi gé sigurohej né to i kishte kthyer né gendra ndér mé joshéset
té pelegrinazhit shkencor té té rinjve té talentuar gé rrekeshin té bénin emér né
matematiké. Fundoja dijti té pérfitonte nga mundésité gé ofroheshin dhe falé
njé pune kémbéngulése e studimi sistematik pérvetésoi njé kulturé solide
matematike. Dhuntité e natyrshme té tij, pér hir té ushtrimit té€ vazhdueshém té
mekanizmave té punés sé miréfillté intelektuale e krijuese, u shpalosén e rané
né sy. Mprehtésia e intuités sé Fundos, ndoshta njé nga tiparet mé
karakterizuese té talentit té tij matematik, i befasonte bashkéstudentét.

Pas pérfundimit té suksesshém té ciklit t& studimeve universitare matematike
dhe marrjes sé Licencés brenda njé afati mé té shkurtér se periudha normale,
Kristaq Fundos i lindi déshira pér té plotésuar edhe studimet inxhinierike. Nuk
ishte thjesht digka gé e bénte ‘pér t& mos i mbetur merak’ edhe plotésimi i njé
déshire gé e pat véné né médyshje pér pak kohé kur ishte ¢asti pér té zgjedhur.
Jo. Kristaqi i ri ishte njé djalé gé jo vetém i punonte mendja, por edhe i zinte
dora. Madje, pér pak muaj, para se té nisej pér né Francé, kishte ushtruar
‘profesionin’ e mekanikut dhe, si¢ e pat pérmendur njé heré si me shaka ‘ishte
ngréné me hekurat’. Dhe ndjente kénagési té vérteté kur nxirrte duarsh digka

té sajuar me merak. Eshté kjo arsyeja gé zgjodhi Inxhinieriné Mekanike.
Detyrimet gé lidheshin me formimin bazé teorik inxhinierik, né njé masé té
madhe i konsideroheshin té shlyera. Kultura matematike e fizike e fituar e
lejonte té orientohej shpejt e me lehtési edhe né disiplinat e specialitetit,
prandaj Kristagi e siguroi edhe diplomén e Inxhinierit Mekanik.

Nuk e marrim dot me mend a ka pasur ndonjé ‘dramé té vogél” médyshjeje
Kristaq Fundoja se cilit profesion do t’i pérkushtohej. Fjalépakét si¢ ish, kété
‘dramé’, edhe né e pasté pasur, nuk e ka zéné né gojé kurré. Sidoqofté, ajo do
té jeté zgjidhur shpejt, sepse ai pranoi, pas kthimit nga Franca, té fillonte
punén mé 1936 né Gjimnazin e Gjirokastrés. Aty nuk géndroi gjaté, por edhe
né pak kohé ai la mbresa pér dijet dhe horizontin e tij matematik. Mé 1972,
kur ra fjala pér Fundon, Javer Maloja, ish nxénés i atéhershém i tij, mé pat
théné: -Ndonése pa pérvojé, e né kérkim té mjeshtérisé pedagogjike qé i
mungonte, ne e kuptonim se ai ishte shumé i zoti, kishte stofin e njé
matematicieni t& vértetd. Nxénésit rrallé gabojné né vlerésimet e tyre dhe
duket sikur kané njé ‘shqisé’ té vecanté perceptimi e zbulimi té tipareve té
mésuesit népérmjet tisit t& dukshém e té padukshém té komunikimit me ta.

Kristag Fundoja shumé shpejt do té meritonte reputacionin e njé prej
mésuesve mé té miré té matematikés té njé shkolle té dégjuar si Liceu i
Korgés, ku u transferua dhe ku pér gati 15 vjet, me ndonjé ndérprerje té vogél,
zhvilloi njé veprimtari té frytshme e té suksesshme. Pa dyshim, duke gené i
till&, emri i tij pérmendej me nderim e respekt té vecanté edhe né mjediset
arsimore né shkallé vendi.

Né gofté se do té donim té kérkonim ndonjé tipar karakterizues té profesorit té
ri, do té ishim té sakté po té veconim pasionin e tij té jashtézakonshém pér
matematikén. Ai ishte aq i thellé, ag frymézues sa dukej sikur i buronte nga
thelbi i génies dhe kushtézonte téré ritmin e jetés sé tij. Até e ripértérinte
fugishém njé puné e pérditshme zbulimi t& hireve t& mistershme té késaj
shkence, gé i sillte pérjetime kénagésish gé rrallékush i ka provuar si Kristag
Fundoja. Kété pasion nuk ia zbehén vitet, dhe kush dinte ‘t’ia kuptonte’, ia
shihte né pérshkénditjen e vecanté té syve, tek e kénagte dicka e hedhur né
letér shpejt e shpejt pas njé pérhumbjeje meditimi edhe né moshé té kaluar. Né&
shkollg, brenda kufijve té programeve, gjente hapésiré pér trajtime origjinale,
té parashtruara me njé stil lakonik, me formulime té garta e té pérpikta. Ai
gémtonte gjérat mé té goditura gé i pélgenin né ushtrimet e problemet e
sajuara nga autoré té librave té shumté, gé shfletonte, por ishte edhe veté
krijues. Dinte ta nuhaste té bukurén, interesanten, befasuesen dhe vlerésonte sé
tepérmi elegancén e zgjidhjeve. Ndodhte qé né klasé, tek zgjidhte veté a
ndonjé nxénés né dérrasén e zezé ushtrimin, thoshte -Dale,dale..., puliste pér

njé cast syté, sikur ia vriste drita e befté e njé ideje té re, gé& merrte udhé me
nxitjen -Pa ta provojmé ndryshe... Dhe hap pas hapi pérvijohej njé rrugé mé e
shkurtér, mé e drejtpérdrejté, shumé mé e bukur zgjidhjeje.

Jam i sigurt gé Fundoja nuk Kishte lexuar ndonjé shkrim té George Polya-s,
didaktit t& madh té matematikés, sepse nuk ka shfaqur interes pér didaktikén.
Mijeshtri i madh dhe i paarritshém Polya né njé artikull pér artin e
mésimdhénies, njé nga késhillat gé u jepte mésuesve té matematikés ishte
edhe kjo: -Ju e dini si rrjedh shtjellimi i métejshém, ju e dini zgjidhjen e
problemit dhe hapat gé ¢ojné drejt saj. ‘Improvizimi’ i saj né sy té nxénésve Ié
mbresa dhe formon mé shumé sesa paragitja mé e pagortueshme, por e ftohté
dhe sistematike e saj. Mésuesi duhet té jeté pak “aktor’. Béni sikur nuk e njhni
zgjidhjen, sikur po e kérkoni, rrekuni sikur hetoni, provoni, skartoni e
riprovoni shtigjet gé do té ndigni. Po arritét té dukeni té natyrshém né kété
proces, suksesin e keni té sigurt. Nxitja e té menduarit, bashképjesmarrja e
nxénésve né njé humultim joshés té sé panjohurés, sjell fryte t&é mrekullueshme
né mésimin e matematikés. Fundoja e paska ndjekur kété késhillé té Polyas, pa
e ditur. Ai ‘improvizonte’ né mésim, por kam bindjen asnjéheré si ‘aktor’.
Parashtrimi i njé problemi, natyrisht jo té réndomté, ishte si sinjali i njé
refleksi t& kushtézuar meditimi e rimeditimi. Pra, nuk ishte “sjellje aktoreske’,
por njé natyré e dyté e profesorit toné. Ai u bé jo vetém ikoné e liceut, e pastaj
gjimnazit ‘Ragi Qirinxhi’, por u shndérrua edhe né njé prej figurave
emblematike t& Korgés, gjerésisht i njohur ndér banorét e gytetit pér namin e
tij, 1 respektuar pér korrektesén, i admiruar pér pasionin.

Kérkues ndaj vetes, deri né kufijté e rreptésisé sé skajme, ai kishte té drejtén
morale té ishte kérkues edhe ndaj té tjeréve. Ndonjéheré Kjo i etiketohej si
tepri dhe me kalimin e viteve u zbut disi, por mbeti larg léshimeve sado té
vogla me té cilat s’mund té pajtohej, qofté edhe i véné nén njé faré trysnie, né
fillim té viteve 1950-té.

Profesor K. Fundoja sa punoi né lice e gjimnaz kaloi ‘népér duar’ breza té téré
nxénésish, me merakun gé ata té fitonin njé kulturé té pérgjithshme
matematike, t€ miré e me baza té shéndosha. Dhe ¢faré standardesh arriti e
déshmojné mjaft fakte kuptimplota, nga té cilat do té vecoja ndonjé. Nga viti
1946 e mé pas mjaft maturanté t€ Korgés, ish nxénés té Kickés, ndogén
studimet universitare jashté shtetit, né vendet e Evropés Lindore e Qendrore,
té ashtuquajtura té demokracisé popullore, shumé syresh pér t’u pérgatitur si
specialisté né profesione, gé kané kérkesa té larta pér formim matematik e
njohuri té gjera e té thelluara né kété fushé. Té gjithé, gé kishin provuar
‘mengenené’ e Fundos, u dukeshin provimet universitare matematike njé
sprové relativisht mé e lehté né krahasim me detyrimet e tjera, dhe Kkjo,

natyrisht, falé pérgatitjes gé kishin. Provuesve u bénin pérshtypje njohurité e
tyre dhe e shfagnin edhe haptas kérshériné pér kété nivel. Po i lejoj vetes té
sjell njé déshmi autentike té njé rasti, pércjellés i sé cilés kam gené né shkurtin
e largét té vitit 1952. Njé bashkénxénés i maturés sé vitit 1952 (ai tani nuk
rron mé) vazhdonte studimet pér Inxhinieri Mekanike né Moské. Profesori i tij
i matematikés, duke paré lehtésiné me té cilén i zgjidhte problemet e analizés
matematike, por sidomos té gjeometrisé analitike, e pyeti c¢faré shkolle kishte
mbaruar. Ai i pat folur pér té, por nuk harroi t& pérmendte edhe profesor
Kickén dhe t’i tregonte edhe njé fletore detyrash té matematikés, gé e kishte
marré nga Shqipéria, se mbase i hynte né puné. Moskoviti e shfletoi dhe u
befasua. -Do té doja ta pérgézoja mésuesin tuaj! Pas dy ditésh i sjell njé letér
té shkurtér, té& shkruar me dorén e tij dhe i lutet té gjejé mundésiné pér t’ia
pércjellé Prof. Fundos. Megé shoku im dinte vetém adresén time e dérgoi tek
uné, atéheré student i vitit té paré né degén e matematikés, pér t’ia dhéné
profesorit, gé ndérkohé ishte transferuar né Tirané. Letra ishte shkruar né
rusisht dhe Fundoja nuk e njihte kété gjuhé. M’u desh t’ia pérktheja uné, me
aq sa merrja vesh. Thelbin e saj e rroka, ndérsa nuancat jo dhe aq miré dhe pér
to m’u desh té interpoloja me intuité. Mbaj mend vetém gé pérfundonte me
fjalén POZDRAVLJAJU!, té shkruar me shkronja té médha. U ndjeva krenar
pér profesorin toné dhe ndoshta shtova edhe nga vetja né interpolimin, por mé
falej se i ndieja singerisht. Fundoja u prek, palosi letrén dhe e futi né xhep.
Ishte njé nga rastet e rralla kur e kam paré té emocionuar. Letra vinte si njé
déshmi e bukur, joformale, né mbyllje té njé pjese té karierés sé tij, sepse ajo
tanimé kishte hyré né njé cikél té ri té saj.

*k*k

Mé 1951 u ngritén Institutet e para té studimeve té plota té larta. Nevojé e
mprehté ishte plotésimi i trupave té tyre pedagogjike dhe shkencore.
Shumicén e tyre po e pérbénin specialisté té rinj qé sa kishin mbaruar studimet
jashté shtetit. Por nuk do té shpérfillej edhe ai potencial intelektual ekzistues,
sidomos né fushat e shkencave teknike e natyrore. Emri i Kristag Fundos nuk
mund t& mos merrej né konsideraté, sepse ai ishte njé nga mésuesit mé té
pérgatitur dhe té suksesshém té matematikeés.

Né kété ményré, né vitin akademik 1952-53 Prof. Fundoja filloi punén si
pedagog né Institutin Politeknik. Nga koha e diplomimit té tij kishin kaluar mé
shumé se 17 vjet dhe njé shképutje e tillé krijon véshtirési pér té pérballuar
mésimdhénien né shkollén e larté, jo vetém se koha i zbeh njohurité e fituara
dhe i dobéson shprehité e nevojshme, por edhe sepse pérparimi mtematik
éshté i vrullshém dhe arsimi i larté &shté mé i hapur pér njé pasqyrim mé té
shpejté té tij. Por K. Fundoja nuk i kishte mbyllur librat me mbarimin e

universitetit. Pérkundrazi, ai e kishte njé kénaqgési té pérditshme shfletimin e
tyre, pérpjekjen pér té provuar forcat me sfidén e ndonjé problemi té véshtiré,
orvatjet pér té kérkuar shtjellime té reja né raport me ato té paragitura né
tekste. Nuk mund té themi se ai i ndigte arritjet matematike me interesa
kérkimore dhe as i kishte kushtet minimale pér ta béré njé gjé té tillé né
Shqipériné e asaj kohe. Megjithékété, i pasionuar si¢ ishte ndaj matematikés,
duke lexuar e duke u ushtruar vazhdimisht, e mbante té freskét intelektin e tij,
nuk linte t& mpiheshin e té veniteshin ato cilési té intuités dhe té t¢ menduarit
té tij, gé e lejonin té orientohej e té gjente rrugén e duhur né meandrat e
problematikés matematike. Pér kéto arsye, Fundoja nuk u trembej
véshtirésive, kur nisi karierén e re universitare né njé moshé 46-vjecare. Dhe
kété sfidé jo té lehté e pérballoi me dinjitet e me fage té bardhé.

Me gjithé ngarkesén e larté mésimore né auditor, merrte pjesé gjallérisht né
diskutimin, rishikimin dhe plotésimin e programeve, né krijimin e njé
ushtrimoteke t& pérshtatshme. Mendimet e tij dégjoheshin dhe vlerésoheshin
né Katedrén e Matematikeés, Fizikés dhe té Mekanikés teorike né té cilén bénte
pjesé. Fundoja i takon asaj plejade gé vuri gurét e themelit té bazave teorike té
formimit inxhinierik te ne, dhe ndihmoi né krijimin e njé tradite té€ shéndoshé
té pérgatitjes matematike té inteligjencies se re teknike né vendin toné. Njohja
e matematikés, por edhe e disiplinave inxhinierike, falé diplomimit té tij té
dyfishté, i bénte mé té besueshme argumentimet gé paragiste né rrahjet e
shumta té mendimeve pér kéto céshtje né ato vite. Kulturén matematike té
Fundos e vlerésoi edhe profesor Sokolovi, profesionist i zoti e me pérvojé té
madhe, lektor i shkélgyer i matematikés dhe i mekanikés teorike. Profesor
Fundos — pat théné ai - mund t’i besohet plotésisht matematika né Institutin
Politeknik, sepse i ka té gjitha kapacitetet pér ta marré pérsipér kété detyré. |
¢moj kulturén dhe aftésité e tij, pérkushtimin né puné dhe jam i kénaqur gé e
kam pasur dhe e kam né krah né Institut. Kété opinion dhe rekomandim Prof.
Sokolovi ua pati paragitur me shkrim dhe mé hollésisht edhe organeve té
interesuara. Njé njeri i mprehté si Prof. Sokolovi ishte tepér i sakté né
gjykimin e tij.

Mé 1957, me themelimin e Universitetit té Tiranés, u krijua edhe Katedra e
Matematikés. Prof. Fundoja ishte anétari mé i vjetér i saj, tanimé koleg me
disa ish nxénés té tij, ndér té cilét dhe shefi i katedrés, Prof. Petraq Pilika.
Filloi atéheré njé puné shumé intensive pér kualifikim mé té thelluar shkencor,
pér zgjerimin e spektrit té kulturés matematike né disiplina bashkékohore me
pérspektivé té garté zhvillimi.

Korrekt si gjithmoné, Prof. Fundoja, u pérgjigjej kétyre detyrimeve dhe
pérpigej té ecte me hapin e kohés. Mosha nuk e lejonte t’i kushtohej kérkimit

shkencor né ndonjé prej drejtimeve té reja, ku po pérgéndroheshin forcat tona
té pakta né numér. Por Fundoja ndiehej miré né fushén qé emértohej me emrin
konvencional matematiké elementare, ku epiteti nuk ka té bhéjé me
thjeshtésing, por me karakterin bazal té disiplinave me historiné mé té lashté
né matematiké. Ajo mbetet njé zoné gjetjesh interesante, ku pérdoret njé
arsenal mjetesh gé pasurohet e ripertérihet vazhdimisht nén ndikimin e
arritjeve bashkékohore edhe né degézime té reja. Profesor Fundoja pranoi me
gatishméri shembullore, té mbulonte disiplinat themelore matematike té
Institutit dyvjecar, por duke mbetur anétar efektiv i Katedrés sé Matematikés
té FSHN-sé. Pér disa vite, derisa Instituti u mbyll. Prof. Fundoja ishte figuré
gendrore e degés sé matematikés e té fizikés né IP-né e Tiranés. Si titullar
Iéndésh kryesore e rriti nivelin shkencor té trajtimit té tyre, ¢cka u pasqyrua
edhe né tekstet bazé qé hartoi pér to, té cilat u pérdorén pér njé kohé edhe né
Institutet e tjera pedagogjike. | dhéné sidomos pas ushtrimeve, kérkonte, por
sajonte edhe veté probleme té bukura, té njé shkalle jo té vogél véshtirésish, té
cilat ua jepte studentéve té dalluar dhe i nxiste té merreshin me to.

Duke pasur ngarkesén kryesore mésimore né Institut, jetén shkencore e bénte
né Katedrén e Matematikés. Mé 1972, kur u bé riorganizimi i veprimtarisé
shkencore dhe u krijuan grupet e profilizuara, né pérputhje me stadin e ri té
arritur, Prof. Kristag Fundoja zgjodhi grupin e gjeometrisé. Ky grup punonte
me ritme té larta dhe u bé shembull pér grupet e tjera. Ai e formoi shpejt
fizionominé e vet dhe pércaktoi drejtimet bazé té interesimeve shkencore.
Ndonése i shtyré né moshé, Fundoja ishte mjaft aktiv, né shqyrtimin e
diskutimin e problematikave té trajtuara né seminaret. E kénagnin sé tepérmi
arritjet e mé té rinjve dhe entuziazmohej nga horizontet e reja gé po hapeshin
edhe pér kérkimin toné gjeometrik. Punoi edhe veté pér njé trajtesé origjinale,
duke e marré shtyrjen nga njé prirje bashkékohore integrimi ndérdisiplinor.
Dora-dorés gé pérparonte, i paragiste rezultatet e arritura né grup. E shkruar
me merak, trajtesa e gjeré ‘Zbatimi i numrave kompleksé né zgjidhjen e
problemeve gjeometrike’ u botua si njé punim i vecanté né trajté dispence.
Ishte kénga e fundit e mjellmés, por njé kéngé e bukur, si¢ jané ato té dala nga
shpirti. Tregohej né kété trajtesé forca e aparatit analitik t& numrave
kompleksé pér zgjidhjen e shpejté té njé game té gjeré problemesh
gjeometrike. Ideja ishte realizuar me mjaft mjeshtéri e me elegancé. Punimi
ishte njé variacion tepér i gélluar i njé teme té njohur, gé tingéllonte si dicka e
freskét e mbresélénése. Né Kkété véshtrim, matematika éshté njé minieré e
pashtershme. Fundoja, ky gérmues i palodhur ne galerité e saj, gézohej si
fémija kur i shpérblehej mundi me gjetje qé e kénagnin si rrallékénd.

Mé 1 tetor 1982 Prof. Kristagi doli né pension, pas plot 46 vjete pune. Né vitet
1950-51 dhe 1951-52, kur e pata mésues né gjimnazin ‘Ragi Qirinxhi’, nuk e

mbaj mend té keté munguar qofté edhe njéheré né njé oré mésimi. Pér té ¢do
detyrim qgé lidhej me shkollén ishte i shenjté. Nuk do ta harroj njé rast té cilin
po e pérmend edhe kétu. Né& méngjesin e njé té diele, troket né shtépiné time:
-Leko — mé thoté — sot éshté dité pushimi dhe nuk kam mundési té njoftoj njeri
né fakultet. Nesér kam provim me studentét e vitit té paré té matematikés, por
ndoshta nuk do té vij dot, prandaj té& lutem lajméro ku duhet, pér ta shtyré
provimin njé dité. Thuaju edhe studentéve. Ka vdekur Borisi, im kunat, por e
ka Iéné me gojé ta varrosin né fshatin e tij té lindjes, né Boboshticé. Patjetér
do t’ja plotésoj amanetin, se ai bashké me motrén time, prandaj u kthyen pas
njé jete té téré té kaluar né Rumani. Pas ngushéllimeve té rastit iu ofrova pér
t’a ndihmuar, duke njoftuar edhe ndonjé koleg tjetér, megé ishte i vetém. -Jo,
jo, té falemnderit — u pérgjigj — pak gjé ka mbetur; ja po pres té vijé makina e
do té nisem pér Boboshticé, bashké me trupin e té ndjerit. Kush i ishte gjendur
né ato casté pér ta ndihmuar? Nuk e di. Di gé e kishte gdhiré téré natén, kishte
shkuar edhe veté népér zyrat pér formalitetet, por si¢ ndodhte jo rrallé, makina
u vonua dhe u nisén pasdite voné. Mbérritén rreth orés 9 té mbrémjes né fshat.
Veté profesori, me shoferin e me ndonjé tjetér, e mbuluan té€ ndjerin. Té
nesérmen, ku shkova né fakultet, para derés sé sallés ku do té€ merrte provim
Prof. Fundoja, pashé njé grup studentésh. -Mos e prisni profesorin, se provimi
éshté shtyré pér nesér. -Profesorin e ka filluar provimin — m’u pérgjigjén té
habitur. -Gjashté té parét kané njé cerek ore gé kané hyré. Shtanga. Si¢ mé tha
kur e takova né sallé, kishte udhétuar téré natén, ishte kthyer né shtépi vetém
pér t’u rruar dhe Kishte ardhur né fakultet para orés 8. Dy neté pa gjumé, duke
pérballur strese jo té vogla psikike dhe fizike, 72-vjecari Fundo nuk ia lejonte
vetes t& mos ishte korrekt né detyré, deri né kufijté e sé papérfytyrueshmes.

*kx

Duke folur pér Prof. Fundon do té doja té zbuloja edhe ndonjé tipar té tij né
rrafshin e marrédhénieve njerézore. Duke gené tip introvers, ai nuk i shfagte
sé jashtmi ndjenjat e tij. Shumékush mendonte se matematika, ashtu sic ishte
ai i pérthithur me gjithé shpirt pas saj, e mbushte térésisht botén e tij té
brendshme, pa I&né hapésiré pér ndjesi e pérjetime té tjera.

Kush e ka njohur nga afér Kristagin nuk mund t& mos i keté 1éné mbresé té
thellé dashuria e tij pér nénén. Ai e adhuronte até. E shikonte né dritén e syrit
pér t’i lexuar ¢cdo déshiré e pér t’ja plotésuar. Nuk dinte t’i thonte fjalé té
bukura, por néna e ndjente me zemrén e saj pérkédheliné e tij. Né dhjeté
minutat e pushimit shpesh e bénte me vrap rrugén fakultet-shtépi pér ta paré e
pér t’i cuar dicka. E merrte né krahé trupin e saj té imét, pér ta zbritur nga
shkallét kur u moshua dhe pér ta shetitur me karrocé né rrugét e Tiranés. E
conte né kishé, se déshira e nénés ishte ligj, pavarésisht se kjo nuk shihej mé

sy té miré. Ndoshta njé nga arsyet gé Prof. Fundoja nuk krijoi familje té vetén,
ishte edhe meraku se mos nénén bashkéshortja nuk do t’ja deshte me até
pérgjérim si¢ e desh ai.

Kristagi e quante mirénjohjen njé gjé sublime dhe dinte ta shprehte até deri né
kufijté e sakrificés. Kur ishte pér studime né Francé, nuk kishte bursé
shtetérore. Kristagin e ndihmonte materialisht burri i motrés, Dhimitrag
Bimbli, dhe ai kété nuk ia harroi kurré. Qélloi, gé pas luftés, familja e sé
motrés ishte keq ekonomikisht dhe Kristagi bénte ¢mos gé asaj t€ mos i
mungonte gjé. Kur u transferua né Tirané, véshtirésité u rritén se duheshin
mbajtur dy familje. Pas vdekjes sé nénés, Fundoja bénte njé jeté spartane dhe
pjesén mé té madhe té té ardhurave e ¢onte né Korgé. Gjithnjé do té gjente rast
t’u conte me ish nxénés, studenté a té njohur té tjeré, vec parave, edhe
ushgime. Dhe nuk e kemi dégjuar njéheré ta zinte né gojé kété gé bénte.
Shpirti i tij, ne dukje hermetik, kishte njé drité fisnikérie té vérteté.

Prof. Kristaq Fundoja pér punén e tij mori njé vlerésim plotésisht té merituar.
Ai ishte dekoruar me medalje pune, ndérsa né 1977-t€, né njézet vjetorin e
themelimit té UT-sé iu akordua Urdhri Naim Frashéri i Klasit té Paré. Né
fillim té viteve 1960 iu dha grada shkencore Kandidat i Shkencave
Matematike, tani e ekuivalentuar me até té Doktorit t&¢ Shkencave, si edhe
titulli Docent. Mé 1972, pér veprimtari té shquar pedagogjike-shkencore iu
dha titulli Profesor. K Fundoja ishte ndér té parét gé u nderua me titullin
Mésues i Merituar, ndérsa me 1992, pas vdekjes, Presidenti i Republikés i
akordoi titullin Mésues i Popullit. Né to materializohej né ményré simbolike
respekti, nderimi dhe mirénjohja gé patén dhe vazhdojné té kené pér té breza e
breza té téré nxénésish e studentésh, té cilét patén fatin ta kishin Prof. Fundon
mésues e pedagog, dhe t’ia ¢monin pasionin e zjarrté pér matematikén,
zotésiné né kété fushé té réndésishme té shkencave, pérkushtimin deri né
harrim té vetvetes, pér t’u dhéné njohuri té shéndosha e té géndrueshme. Kété
respekt e nderim e béri edhe njéheré shumé té prekshém pérkujtimi i 100-
vjetorit té lindjes sé tij.

*k*k

Do té doja ta mbyllja kété shkrim me njé ndodhi me simboliké domethénése.
Prof. Fundoja nuk krijoi familje, por ai e pati njé familje té madhe, jo thjesht
né kuptimin e figurativ, por edhe né kuptimin mé té miréfillté po té kihen
parasysh ndjenjat njerézore gé ushgenin pér té ata gé patén fatin t& mésonin
prej tij. Do té ishte njé akt i natyrshém dhe né nderin e késaj ‘familjeje’ té
kujdesej té ndértohej nj& monument mortor i denjé pér prehjen e pérjetshme té
Profesorit. Prandaj propozimit pérkatés gé u bé né ceremoniné e 100-vjetorit u
prit me miratim té njézéshém. Né mé pak se tri javé, me kontributet gé u

mblodhén ky monument iu ngrit. Mbi pllakén e mermerté jané shkruar fjalét e
thjeshta, por té dal nga zemra “Né shenjé mirénjohje, nderimi e respekti — ish
nxénésit, studentét, kolegét’. Njé mbishkrim mbresélénés ky. Ndoshta ai ka
ndikuar né dicka g&¢ mé vjen miré ta pérmend: Po té shkosh te Kjo
pérkujtimore, nuk do té gjesh mé pluhur; duar té panjohurish e pastrojné heré
pas here. Me sa duket né zemra fisnike shqgiptarésh ruhet ende ndjenja e
respekti pér Mésuesin, kété pishtar té dijes.



